Skólanefnd Grunnskólans í Hveragerði

Fundur í Grunnskólanum mánudaginn 17. maí 2004 kl. 17:15

Mættir voru undirritaðir, Eyþór Ólafsson mætti ekki.

Dagskrá;

1. Framfarir nemenda í íslensku og stærðfræði í Grunnskólanum í Hveragerði 

2.Skýrsla skólastjóra

3. Starfsmannaráðningar

4. Önnur mál

Formaður setti fundinn og leitaði eftir athugasemdum við fundarboð. Athugasemdir voru engar.

1. Framfarir nemenda í íslensku og stærðfræði 

Sigurður Blöndal kennari og hópstjóri sjálfsmatshóps Grunnskólans mætti á fund nefndarinnar og kynnti fyrir þeim niðurstöður úr samantekt  á námsframmistöðu nemenda í  4. og 7. bekk í íslensku og stærðfræði. Nefndarmenn lýstu ánægju sinni með kynninguna.

2. Skýrsla skólastjóra

Samræmdum prófum í 10. bekk er lokið. Nemendur lögðu sig fram og vonandi verður árangurinn eftir því.

Áttundu bekkingar eru nýkomnir úr Hólaskógi þar sem þeir fengu m.a. forvarnafræðslu. Þá fóru þeir nemendur 9. bekkja sem ekki fara til Frakklands einnig í Hólaskóg. Nemendur voru almennt ánægðir með þessar ferðir og voru þeir til fyrirmyndar að sögn fararstjóra og staðarhaldara.

Undirbúningur fyrir starfslok skólaársins 2003-2004 er í fullum gangi og hafa nemendur einstakra bekkja fengið í hendur skipulagið til vors.

Borist hefur fyrirspurn frá menntamálaráðuneytinu og Skólaskrifstofu Suðurlands um hvernig lestrarskimunum er háttað í Grunnskólanum. Lestrarskimanir og önnur greinandi próf eru í ákveðnum skorðum. Ljóst er að Grunnskólinn mun þurfa að nýta sér sérfræðiþekkingu frá Skólaskrifstofunni varðandi lestrarskimanir. Eins mun Grunnskólinn þurfa að nýta sér áfram þjónustu varðandi málþroskagreiningar (Told) og lesblindu greiningar(AstonIndex). Aðstoðarskólastjóri afhenti og fór yfir  yfirlitsblað um skimanir sem gerðar eru í Grunnskólanum.

Breytingar hafa verið gerðar á reglugerð um sérfræðiþjónustu skóla nr. 386/1996. Þetta eru breytingar sem snúa að hlutverki starfsmanna sérfræðiþjónustunnar annars vegar og sveitarfélaganna hins vegar. Nefndarmönnum afhent ljósrit með breytingunum.

Undirritaður hefur verið samningur milli KHÍ og Grunnskólans um þróunarverkefnið Heildstæð áætlun um fjölbreytt námsmat sem unnið verður að skólaárið 2004 – 2005.

Eftir síðasta skólanefndarfund ræddi skólastjóri við íþróttafulltrúa um baðvörslu í íþróttahúsi og umgengni þar.

3.Starfsmannamál

Skólastjóri fór yfir forföll starfsmanna frá því s.l. haust og skýrði þau.

Skólastjóri gerir ráð fyrir að geta lagt fram tillögur á næsta fundi um ráðningar í þær kennarastöður sem eftir er að ráða í fyrir næsta skólaár.

4. Önnur mál

Bréf frá Skólaskrifstofu Suðurlands þar sem spurt er um hvernig lestrarskimunum er háttað í Grunnskólanum og hvort skólinn þurfi á aukinni þjónustu að halda varðandi þær. Afgreiðslu frestað til næsta fundar.

Bréf frá Sambandi íslenskra sveitarfélaga um námskeið fyrir skólanefndir.

Skólastjóri kynnti fyrir skólanefnd þau drög að skóladagatali fyrir næsta skólaár sem samþykkt hefur verið af  kennurum skólans. Drögin eru til umfjöllunar hjá foreldraráði og verða lögð fyrir næsta skólanefndarfund til afgreiðslu.

Fleira ekki gert, fundargerð lesin upp og samþykkt. Fundi slitið kl. 19:24

Magnús Ágústsson (sign)

Sævar Þór Helgason (sign)

Guðjón Sigurðsson (sign)

Helga Guðjónsdóttir (sign)

Ragna Þórisdóttir (sign)

Margrét Haraldardóttir (sign)

Aldís Hafsteinsdóttir (sign)

Ingibjörg Kjartansdóttir (sign)

Björg Halldórsdóttir (sign)

Ingibjörg Björnsdóttir (sign)

Margrét Ísaksdóttir (sign)

